
1.

Assalamualaikum wbt,

Salam Sejahtera dan Salam Malaysia MADANI.

Terlebih dahulu, marilah kita memanjatkan kesyukuran ke hadrat Allah
SWT kerana dengan izin-Nya kita dapat bersama pada pagi ini untuk
menjayakan Majlis Perasmian Hari Inovasi Nuklear Malaysia dan

Technology Preview & Showcase 2025.

Bagi pihak penganjur, saya mengucapkan selamat datang dan
setinggi-tinggi penghargaan atas sokongan semua yang hadir hari
ini. Kehadiran tuan-tuan dan puan-puan mencerminkan komitmen

bersama dalam memperkukuh ekosistem inovasi negara.

Sejak tahun 2024, pertandingan inovasi di bawah Hari Inovasi Nuklear
Malaysia telah dijenamakan sebagai Anugerah Inovasi Nuklear
Kebangsaan yang memperlihatkan persaingan sihat dari pelbagai
institusi penyelidikan, universiti dan sokongan industri dalam memacu
hasil penyelidikan dan pembangunan (R&D) berteraskan sains serta

teknologi nuklear.

Tahun ini, kita telah mendapat lebih daripada 50 penyertaan
dengan 35 daripadanya berjaya ke peringkat akhir. Anugerah
Inovasi Nuklear Kebangsaan dibuka kepada enam sektor utama iaitu
bidang perubatan & penjagaan kesihatan, makanan & pertanian,
pembuatan peranti & peralatan, pengurusan alam sekitar & sumber
asli, aplikasi perindustrian dan keselamatan & sekuriti. Manakala
Technology Preview & Showcase (TPS) pula menampilkan 15 reruai

produk dan perkhidmatan Nuklear Malaysia.



5. Penganjuran kali ini turut selari dengan aspirasi Dasar Teknologi
Nuklear Negara (DTNN) 2030 yang menjadi hala tuju utama negara
dalam memacu pembangunan dan aplikasi teknologi nuklear secara

selamat, bertanggungjawab dan berimpak tinggi kepada rakyat.

6. Teknologi nuklear yang merupakan salah satu komponen sains,
teknologi dan Inovasi (STI), memainkan peranan penting dalam
pelbagai sektor sosioekonomi negara. Kemajuan pesat teknologi
nuklear dan integrasinya dengan teknologi baharu muncul,
seperti nanoteknologi, bioteknologi, dan teknologi digital mempunyai

potensi besar kepada pembangunan sosioekonomi negara.

7. Sebagai platform strategik, Hari Inovasi Nuklear Malaysia dan
Technology Preview & Showcase memperlihatkan perjalanan
inovasi daripada idea penyelidikan hingga kepada teknologi yang
menyokong pembangunan industri, kesejahteraan rakyat dan

kelestarian negara.

8. Hari Inovasi Nuklear Malaysia merupakan acara tahunan yang
dianjurkan oleh Agensi Nuklear Malaysia sejak tahun 2004. Hari
Inovasi Nuklear Malaysia telah menjadi platform pengiktirafan
pengiktirafan terhadap usaha inovatif dalam penyelidikan dan
pembangunan (R&D) oleh para penyelidik dan pereka cipta, di
samping menyediakan platform untuk mempamerkan inovasi kepada

pelbagai lapisan masyarakat.



9.

Manakala Agensi Nuklear Malaysia mula menganjurkan Technology
Preview & Showcase sejak tahun 2015 yang merupakan salah satu
strategi berterusan Agensi Nuklear Malaysia dalam rangka promosi
pengkomersilan produk, perkhidmatan dan teknologi nuklear dari
makmal kepada masyarakat. Kedua-duanya saling melengkapi dalam
memperkukuh budaya inovasi serta membuka peluang kerjasama dan

pengkomersilan.

Tuan-tuan dan Puan-puan Hadirin Sekalian,

10.Sepanjang dua hari penganjuran, pelbagai aktiviti telah disusun

11.

termasuk seminar, klinik perlindungan harta intelek, taklimat
pengkomersilan, sesi padanan perniagaan, pameran teknologi
nuklear serta lawatan ke fasiliti utama Nuklear Malaysia, seperti
Reaktor TRIGA PUSPATI, SINAGAMA, Gamma Green House dan
Makmal Standard Dosimetri (SSDL).

Harapan saya agar program ini bukan sahaja memberi inspirasi
kepada penyelidik dan inovator, tetapi juga memperkukuh
kerjasama  strategik dengan rakan penyelidik dalam
memperbanyakkan lagi penyelesaian berasaskan teknologi
nuklear yang dapat menyokong agenda pembangunan negara serta
mengangkat kedudukan Malaysia sebagai peneraju serantau dalam

bidang sains, teknologi dan inovasi nuklear.

SEKIAN, WABILAHI TAUFIK WALHIDAYAHASSALAMUALAIKUM
WARAHMATULLAHI WABARAKATUH DAN SALAM SEJAHTERA.

#TAMAT#



